
ХХЯХХА
БАРГЪ

Барча зул байран! 
Х1УРМАТ ЛАВАЙССА НИТТИХЪУЛ,

ССУРВАЛ, ДУШРУВ! 
Къюву ялун дирни дадай - леххаву. 
Къия ялун дирни - дадай леххаву. 
Х1асрат ялун дирни - дадай леххаву. 
Дада сагъну дуний - гьарнан тирхъанну. 
Цала ниттихъан, ссурваран, душваран яла 

язими, ттюнгъами махъру учайсса, ххира-
ххуй байсса, иминсса байрандалух ялугьлай 
бик1ай чиварк1. 

Цанчирча, миннан ч1алач1иссар цала сий 
гьаз даймигу, къатта-къуш бачин  баймигу, 
ялун нанисса ник мяърипат, адав дуну тар-
бия баймигу зу бушиву. 

Х1азран дакъар ва кьини интнил дайди-
хьулий, т1абиаьт уттара дуклакини, дуниял 
ц1улаглагини к1иц1 лагайсса. 

Хъамитайпагу интниха лавхьхьусса, эмарат-
сса асардал вибувц1усса, иминсса бунут1ий. 

Хъамитайпалухсса ччаврил, миннаха 

х1урмат бан ччишиврул зах1матшивуртту 
дух1ансса, оьрмулух дак1 дишинсса, ххуй-
мунин к1унк1у хьунсса кьувват булай, чи-
варк1уннахьъхьун. 

Ниттил, кулпатрал, ххирамунил гъили-
шиврул, нах1ушиврул, к1улк1лусса пишлил 
хъама дитан дай оьрмулувусса т1ааьн дакъа-
шивуртту, къумашивуртту. 

Зухьхьун ц1уллушивугу, кашигу дулуннав 
ненттабак1 жиг къабат1инну, дак1урдиву 
ххаришиву дуну, буллугъну оьрму бутлан. 

Арантурал, уссурварал, арсваврал зухасса 
х1урмат, миннаясса ххаришиву, дард къак-
каккаву тач1ав зуяту чан къахьуннав. 

Райондалул администрациялул, депу-
татътурал собраниялул ва ттула чулуха дак-
1нихтуну барча буллай ура зу ва ххаллилсса, 
щала дунияллий шавкьирай хьуна дакьайсса 
хъаннил байрандалущал - Дунияллул хал-
кьуннал дянивсса Хъаннил кьинилущал. 

Зун - талих1, ц1уллушиву, нах1ушиву! 
Ю. Х1. Мах1аммадов.

Мукунсса ч1ун дуч1ан-
т1ий дур гьашину мартрал 
10-ний кьуннияллай. Му кьи 
хъат1ан чаклил хъирив та-
равих1 чакгу бувну, хъирив-
мур итни кьини, мартрал 11-
ний дайдишинт1иссар зума 
дугьайсса цалчинмур кьини. 

Рамадан зурул 30 гьант-
та къуртал хьунт1ий бур 
апрельданул 9-ний. Хъи-
ривсса Шаввал зурул цал-
чинмур кьини, апрельданул 
10-ний дик1ант1ий дур Ура-
за -байрам - зума ритай кьи-
ни. 

Рамадан барз байбишав-
рил аьщуйн щусса кьини 
гьарца шинал баян байссар 
цала -цала регионнайсса му-
сулмантурал каялувчитурал. 
Ца-ца паччах1лугъирттай 
агьалинан му баян бай гьан-
трал хьхьич1ва, астрономи-
ялул х1акъи -х1исаврттайн 
чул бивщуну. 

Амма инсантурал аьр-
кинссар к1анттул диндалул 
каялучийтурал т1имур бан. 
Цанчирча, Кьурандалий 
т1ий бур: «...Мют1ийну би-
к1ияра Аллагьнайн, Идавсил 
(с.аь.вс.) насих1атирттайн ва 
хъинмур буллалини, зуйва 
каялушиву дуллалиминна-
щалгу бавкьуну бик1ия-

ра...» (4 сура, 59 аят). Идавс 
Мух1аммадлулгу (с.аь.вс.) 
учайсса бивк1ун бур: «Зу-
ч1а имам усса, мунал т1имур 
булланшиврулли». 

Зурул календарь Ислам-
раву ишла байссар диндалул 
яла агьанми эбадатру: зума 

дугьаву, х1аж баву, Ураза-
байрам, Кьурбан-байрам 
даву ва м.ц. дайсса ч1ун к1ул 
даваншиврул. Му ч1алач1и 
буллай бур Идавсил х1адис-
рал: «Аллагьнал барз ляхъан 
бувссар инсантуран, миннал 
ч1ун к1ул дулланшиврул. 
Мунин бувну, зума дулугьи-
яра, ц1усса барз ххал шайх-
ту (Рамадан зурул ц1убарз), 
байрамгу дулувара (Ураза 
-байрам), ц1унилгу барз 
ххал шайхту 9Шаввал зурул 
ц1убарз). 

Жула диндалул т1алав-
шиннайн бувну, зурул кален-
дарьданийсса барзру к1ул 
байни, РФ-лул мусулман-
турал Рувх1анийсса управ-
лениелул чул бищайссар 
2016 шинал майрал 30-ний 
Стамбуллай хьусса «Един-
ство календарей по Хиджре» 
т1исса конференциялул х1а-
силлайн. Мусулманнал ч1я-
вусса билаятирттал мукунма 
чул бищайссар миннуйн. 

Шамбарзру 

Та байбихьлахьиссар 
Рамадан барз 

Зурул календарьдануц1ун даркьусса астрономиялул 
х1акъи-х1исаврттайн чул бивщуну, 1445 шинал Рамадан 
барз гьашину буч1ант1ий бур мартрал 10-ний. Къак1ул-
миннан к1улну бик1ан, баргъ бахьлаглагини барз ч1алан 
бик1аврил дуцин, гьану хъанахъиссар Аьращарай цумур 
бунугу к1анай му бургъияту 8 градусраял ххишаласса 
манзилданий ва горизонтраял 5 градусраял лавайну би-
к1аву баргъ бахьлагайхту. 

8 март - Дунияллул дянивсса 
хъаннил кьини

Лакку мазгу - му лакрал 
миллатрал гьану ва рух1ри. 
Му бакъахьурча, лакрал 
миллатгу бакъассар. Жула 
тарих, миллатрал аькьлу, 
гьунар ябайсса мазралли. 

«Циксса мазру жува лахь-
хьирчагу, гайннува цавагу 
дак1нивун къабуххант1ис-
сар, ниттил маз кунма, кур-
т1ну». Вай П.К.Услардул 
мукъурттийну дайдирхьуна 
ниттил мазран хас дурсса 
декада Гъумучиял дянивмур 

даражалул школалий. Нит-
тил мазран хасну, школалий 
февральданул 12-21-нийн 
дияннин хьунни лич1и -ли-
ч1исса мероприятиярду. 
Миннувух бия «Ниттил маз-
рай назмурду ва проза дак-
1них буккултрал бяст-ччал», 
«Брейн-ринг» 6-ми клас-
сирттал дянивсса, «Стен-
газетарттал суратирттал 
бяст-ччал», «Ниттил мазран 
хас дурсса сочинениярттал 
ва проектирдал бяст-ччал», 
«Классный час, ниттил маз-
ран хас дурсса 6 «б» классра-
ву». 

Ниттил маз бакъахьурча, 
му миллатгу бакъассар

Дагъусттаннай бур зувиллийхъайсса мазурдий гъал-
гъа т1исса миллатру. Цумурцагу миллатрал инсан-

тал х1арачатрай бур цала-цала мазрай гъалгъа бан, цала 
маз оьрч1ан, оьрч1алгу оьрч1ан лахьхьин бан. Цанчирча, 
халкьуннаву цала ниттил маз ишлассаксса, га миллат 
сагъссар, га дунияллий буссар. 

Хьунни мукунма, «Квест - 
т1урк1у», цувгу сакин хьусса 
дуклаки оьрч1ая ва миннал 
нитти-буттая. Му т1урк1улу-
вух гьуртту хьунни 3 коман-
да. Т1урк1у хас бувну бия 
ц1ана нанисса «Кулпатрал 
шинан». Муниву бия лич1и 
-лич1исса бяст-ччаллу: 1)
Лексикалул бяст-ччал (бух 
хьусса махъру); 2)Тарихрал 
бяст-ччал (лакрал тарих); 3)
Этнографиялул бяст-ччал 
(лакрал аьдатру); 4)Литера-

туралул ва фольклорданул 
бяст-ччал (учаларду ва лув-
лякъурду); 5)Балай учаврил 
бяст-ччал. Ва квест -т1ур-
к1улуву гьуртту хъанахъи-
миннал хъинну гужсса х1аз 
лавсунни цанма. Дак1нин 
дуртунни хьхьич1арасса 
аьдатру, бух хьусса махъру, 
учаларду ва лувлякъурду. 

Цаннаяр ца хьхьич1ун 
буккан х1арачатрайну, чя-
лишну х1ала бувххуна ду-
клаки оьрч1ру цала нит-
ти-буттащал. Ч1алай бия 
миннангу цала ниттил маз-
рая ва буттал улклуя диялс-

са к1улшиву душиву. Буссия 
квест-т1урк1улуву ишла 
бувну «наранжийсса къур-
ши». Миву думур дурч1ин 
х1арачатрай бия цинявппагу 
гьуртту хьуми. 

Мивугу дия ц1анасса ч1у-
муву чанну дакъа ишла къа-
дайсса, хьхьич1арасса ман-
кьулат. 

Бяст-ччалданул жям дан, 
сакин бувну бия жюри. 
Жюрилул жям дайхту, ци-
нярдагу командарттахь бар-
чаллагьрал махъ лавхъуна 
школалул директор Макьае-
ва С.Х1. Ганил аьщуйн щуну 
бувсуна: «Х1акьинусса ва 
мероприятие ц1анасса ч1у-
муву хъинну агьамссану 

хъанай дур. Шиву бия аьч 
хъанай лакрал бух хьусса 
махъру, аьдатру, учаларду ва 
лувлякъурду. Укунсса меро-
приятиярду ч1ярусса хьун-
нав жула школалий». 

Мукунма бавт1миннахь 
барчаллагьрал махъру ув-
куна ниттил мазрал дарс 
дихьлахьисса муаьлимтурал 
Бавасулайманова Р.О. ва Аь-
лиева П.Х1.

Бавт1царигу хъунмасса 
барчаллагьрай бия укунсса 
бат1аврий. 

Щалагу ниттил мазран 
хас дурсса декада ларгунни 
хъинну авадансса ва к1ул-
шиву гьаз дансса даража-
лий. Декада къуртал дурна 
ниттил мазран хас бувсса, 
хъунмасса мажлисрайну. 
Му хьунни февральданул 
21-ний школалул актовый 
залдануву. Шивун бавт1уну 
бия 5-11-мур классирттал 
дуклаки оьрч1ру бакъасса-
гу, муаьлимтал ва хъамал. 
Мажлис бачин бувну бия 
10-мур классраву дуклаки 
душру Аьлишаева М. ва Аю-
бова Х1. 

Мажлис байбивхьуна 
укунсса мукъурттийну: 
«Щала дунияллул ниттил 
мазрал кьини к1иц1 дайссар 
гьарца шинал февральданул 
21-ний. Ва тасттикь дурссар 
1999 шинал ЮНЕСКО-лул 
агьанмур конференциялул 
30-мур сессиялул х1укму-
лийн бувну. Байран кьини-
ну х1исав дайссар 2000-ку 
шинаяту шихуннай. Ниттил 
мазрал кьини хас дурну дур 
бухлаглагисса мазру буруч-
чаврин. Ва масъала хъинну 
аьркинсса ва агьамссар ц1а-
насса ч1умал». 

Ва мажлисраву 6-10 клас-
сирттаву дуклаки оьрч1ал 
дурккуна ниттил мазрахасса 
назмурду, бувна докладру. 
Мажлис ч1юлу баншиврул, 
цила чулуха КШИ-лул зуза-
ла Мудунова Ш.И. х1адур-
гу дурну, ккаккан дурунни 
«душварал къавт1аву». 

6-мур классрал дуклаки 
душнил Абдуллаева М. ув-
кунни буттал улклухасса ба-
лай. 

Мажлисраву оьрч1ан к1ул 
хьунни дунияллийсса мазур-
дил аваданшиврия, маз хъа-
най бушиву щалагу милла-
трал ххазина, мунил тарих, 
вирдак1, пахру. Мунияту маз 
буруччин ва ябан аьркин-
шиву. 

Мажлисрал ахирданий  
муаьлимтурал байранда-
лущал цинявппа бавт1уми 
барчагу бувну, декадалуву 
гьурттушинна дурсса ци-
нявппагу дуклаки оьрч1ан 
дуллунни грамотарду ва бах-
шишру. Школалул директор 
Макаева С.Х1. цила чулуха-
гу хьхьич1ун ливчуминнан 
дуллунни дак1ний лич1анс-
са бахшишру. 

Миннун лайкь хьунни: 
Ибрагьимова А., Абдуллаева 
М., Мудунов И., (6 «б). 

Аюбова Н., Кадиева Х., 
Ибрагьимова А (8 «б»); 

Х1асанов Аь (7 «а»). 
Какваева Н (7 «б»); 
Аюбова Г., Алишаева М. 

(10 «б»кл). 
Цинявппагу рязину лив-

ч1унни ва мажлисрая. Маж-
лис лавкьунни, аьдатрайн 
бувну, лакрал гимн щаллу 
даврийну. 

Бавасулайманова Р.О. 
Аьлиева П.Э. 

Шикку 2023 шина-
ву район социальныйну 
ва маэшатраву цукунсса 
ккаккиярттащал, агьамс-
са давурттащал т1айла 
дуркссарив, ва шихунмай 
хьхьич1 бавц1усса масъ-
аларттая, миккува мар-
трал 15-17-ний хьунт1ис-
са Аьрасатнал Президент 
увч1инсса бувч1авурттал 
х1адуршиндарая, агьам-
шиврия бусласисса ихтилат 
бунни райондалул бак1чи 
Юсуп Мах1аммадовлул. 
(Ихтилатрая бищунну кка-
зитрай). 

Му бат1аву лахъа-хъун 
дан, мийра бувч1авурттал 
х1акъираву ихтилат бан, 
райондалул агьалинал му-
радирттах вич1и дишин 
бувк1уна лакрал бусравсса 
вакил -къуллугъчитал: РД-
лул культуралул министр 
Зарема Буттаева; РД-лул 
Халкьуннал собраниялул 
депутат Марат Ильясов, 
РД-лул жяматийсса пала-
талул председательнал за-
меститель Ссапар Аьбдул-
лаев, РД-лул Президентнал 
ва Х1укуматрал чулухасса 
вакил Амир Мах1амма-
дов. Трибуналий ялагу 
щябивк1ун бия Лакрал ва 
Ккуллал районнал про-
курор Х1усайн Аьлилов, 
МВД-лул «Лакский» МО-

Буттал к1антту буруч-
чултрал кьини хьунадакь-
лай, райондалий хьунни 
лич1и -лич1исса меро-
приятияртту. Ми дунни 
школарттай, библиотекарт-
таву, культуралул къатрал 
зузалт х1ала бувххун. 

Буттал к1антту буруччул-
трал кьинилун ва Афгъанна-
ва Совет аьрал буккан бувну 
35 шин шаврин хасъсса ми-
тинг хьунни Гъумук, Хъун-
дяъвилий ливт1уминнал 
гьайкалдануч1а. 

Микку гьуртту хьун-
ни райондалий каялушиву 
дайми бакъассагу, РД-лул 
Халкьуннал собраниялул 
депутат Марат Ильясов, рай-
оннал дянивсса прокурор 
Х1усайн Аьлилов, МВД-лул 
«Лакский» МО-лул началь-
ник Мах1аммад Рамазанов, 
Афгъаннал дяъвилий гьурт-
ту хьуми, идарарттай, ор-
ганизациярдай каялушиву 
дайми, дуккаврил идарарт-
тай каялушиву дайми, ду-
клаки оьрч1ру, учительтал, 

тамашачитал. 
Митинг дайдишиннин 

Афганнаву гьуртту хьус-
са Аь-Гъ.Оьмариевлул ва 
Х1.Маммаевлул т1ут1ал 
шалкка бивхьунни гьайкал-
даний, ч1явучил т1ут1ив 
дирхьунни Аьрасатнал Ви-
ричу Нурмах1аммадлун 
хасъсса улттул лув, Вирттав-
рал ч1арай. 

Митинг т1ит1лай рай-
ондалул бак1чи Юсуп Ма-
х1аммадовлул к1иц1 бунни 

                                         Аьчухсса ихтилатру 

Ч1у булаву -гражданиннал 
бурж лахъаву 

Февраль зурул ахирданий, райадмини-
страциялул совещанияртту дай къатлувун 
бавт1уна райадминистрациялул, идарарт-

тал, организациярдал, культуралул зузалт, 
школарттал директортал, диндалул вакил-
тал ва м.ц. 

лул начальник Мах1аммад 
Рамазанов. 

Юсуплул хъирив ихти-
лат бувсса Марат Илья-
совлул дак1нин бивчунни 
ларгсса ттуршукулул 90-
ку шиннардий билаятрал 
гьарца ишираву дирк1сса 
зах1матшивурттая. Жула 
ник ц1усса заманнул, та-
рихрал ч1умалсса халкь 
хъанай бушиву. 

-Ссалч1ав бак1-магъ 
дакъая, арцу дакъа харж-

ру ласун бюхълай бакъая, 
х1укумат анжагъну ссих1 
ласлай дия. Бия дяъвир-
ду, лит1авуртту. Дурк1у-
на 2000 шин. Аьрасатнал 
Президентнал буржру 
биттур буллан багьуна 
В.Путиннун. Ц1улаглан 
дирк1уна х1укумат, гьаз 
хъанан бивк1уна маэшат, 
вихшала дихьлан бивк1уна 
халкь гьунттийсса кьини-
лин. 

Вай гьантрай В.Путиннул 
дурсса оьвчавриву ч1алан 
бивк1унни паччах1лугърал 
кутак цуксса лахъ хьусса-
рив, халкьуннал ах1вал-
х1ал цуксса лавай хьусса-
рив, Посланиялул мяъна 
цуксса курт1сса дирк1сса-
рив, -увкунни Маратлул. 

Хъирив ихтилат буллай 
Зарема Ажуевал к1иц1 
лавгунни цуксса къучагъ-
талну Буттал к1антту бу-
ручлай буссарив СВО-лий 
жула талаталт. Билаятрал 
рувх1анийсса ххазинарду, 
ххуйми аьдат -эабадатру, 
таварих буруччин цуксса 
чялишну уссарив билая-
трал Президент В.В.Путин. 
Бюхттулсса оьруснал куль-
туралин данди буккансса 
сававртту цукунч1авсса 
дакъашиву... 

-Мяйжаннугу, билая-
трай, республикалий, рай-
ондалий каялушиву дайми 
чялишну щуруй бур агьа-
линал маэшат, багьу-бизу 
ххуй баврил ц1аний. 

Республикалий дулла-
лисса хьхьич1уннайши-
вурттахлу вай гьантрай 
ЮФО-лия республикалул 

бак1чинал ц1аний був-
к1унни Барчаллагьрал 
чагъар, ц1у-ц1усса про-
ектру дур республикалий 
щуруй, -т1ий бур Зарема. 

Ихтилат бунни Ссапар 
Аьбдуллаевлул. 

Мунал ихтилат байбив-
хьуна залдануву щяив-
к1сса «Орден Мужества» 
медальданул заллу хьусса 
Кьубатусса СВО-лул тала-
тала Дусилаев Оьмардун 
ц1уллушиву, т1айлабац1у 
ч1а учаврия. 

-Жула къучагътал тийх, 
аьралий операциялуву та-
лай бур. Жула бурж тайн-
нан кумаг баву, ч1арав ба-
ц1аву, дак1 ххари данмур 
баву. Гьаксса ххуйри рай-
ондалул чулухагу кумагру 
буллалаву, ванияр тихун-
майгу буллан аьркинни. 
Райондалул администра-

циялул итталу мудангу 
СВО-лул талаталтрал, 
кулпатру, оьрч1ру буши-
ву ч1алай бур. Нагу, ттула 
чулуха миннан кумагран 
100 азара къуруш дуллай 
ура, -увкунни Ссапардул. 
Ва ттунна ххирасса район 
цайминнуяр хьхьич1ун 
дурккун ччай дур. Ххари-
ра райондалий хъанахъ-
исса хьхьич1уннайши-
вурттая. Мяйжаннкугу 
гьарца журалул миллатрал 
проектравух х1ала дух-
хай район. Ца-к1ива махъ 
Президентнал Послания-
луц1ун бавх1уну учирча, 
п1якь бивк1ун ч1алай бур 
билаятрал даража, эконо-
мика ц1акьну, хьхьич1ун-
най най душиву... 

Совещаниелий бувч1а-
вурттайнсса х1адуршинда-
рац1ун бавх1усса ихтилат 
бунни ТИК-рал председа-
тель Ильяс Х1ажиевлулгу. 

Юсуп Мах1аммадовлул 
шадлугърал чагъарданилу 
Оьмар Дусилаевлун тап-
шур дунни «Орден Муже-
ства». 

Оьмар щавурду дирну 
хъин хъанай ивк1ун ур. 
Утти най ур ц1унилгу Бут-
тал к1ану буручлан. 

Ахирданий райондалул 
культуралул зузалтрал 
ккаккан дунни хъун дакъ-
асса концерт. 

Совещание къуртал хьу-
ну махъ Зарема Буттаева 
ва Юсуп  Мах1аммадов 
бивунни Ккурклив булла-
лисса культуралул къатта 
ци даражалин бивну бурив 
ххал бан. 

23-мур февраль - Буттал к1антту 
буруччултрал кьини 

Ватан дуруччай
вирттал дак1нин бичлай 

(Ахир 5 лаж.)

К1и, дяркъу дуссак-
сса, жула республикалий 
хъанайнна дур пожардугу, 
п1якьа т1ий бур ич1увасса 
газгу. 2023 шинал октябрь-
дания х1акьинусса кьинин 
газ ххюйла п1якь куну, 12 
инсаннан зараллу хьуну 
бур. Миннаяту 3 оьрч1 
оьрмулуц1а хьуну ур. 

Дук1у октябрьданул 10-
ний Къизилюртуллал рай-
ондалийсса Чонтаул шяраву, 
экьи лавгсса газ п1якь куну, 
1 инсаннан зарал хьунни 

Декабрьданул 26-ний 9 
зиву дусса Мах1ачкъалаливс-
са къатрал 2-мур зивулий газ 
п1якь куну, ц1у ларч1ун, 2 
инсаннан зарал бивунни. 

Декабрьданул 30-ний 
Дагъогнилийсса 10 зиву дус-
са къатрал 4-мур зивулий 
п1якь куну газ, ц1у къалар-
ч1унна лирч1унни. Амма 3 
инсаннан зарал бивунни. 

Январьданул 18-ний Ма-
х1ачкъалалив Ирчи Къа-

Ич1увасса газ пякь учин бюхъайссар 
захълул к1ич1ираву газ 
п1якь куну, ц1у къаларч1ун-
на лирчунни. Ца инсаннан 
зарал хьунни. 

Мура кьини Мах1ачкъа-
лалив Газопроводная к1и-
ч1ираву, газ п1якь куну, 
ччурччунни къатригу, гай-
нувусса щала кулпатгу: лас, 
щар, 3 оьрч1. 

Чарабакъа аьркинну бур 
электричестволул хозяй-
стволул ва газрал кьайлул 
тагьар ххалдигьлан, пачру-
гу, къатри гъили дуллалисса 
прибордугу ишла дуллалис-
са куц к1ул буллан. 

Газралсса байсса зузалтрал 

бакъа, газрал хозяйстволул 
кьай-кьуйлулсса цала бул-
лалаврия нигьач1аву хъун-
насса дуссар къатрангу, 
инсантурангу. Инсантал би-
к1ай, цала къатраву пожар 
хьун къабюхъайсса ххай. 
Амма пожардал савав му-
дангу инснанал дурмур ягу 
къадурну кьадиртмур шай. 
Мукун къахьуншиврул, аьр-
кинссар кьянкьану биттур 

дуллан пожардая буруччин 
ккаккан дурсса низам: 

-Цал килпит1 лархъун, 
яла газ т1илут1ара. 

-П1якь учавурттал агьам-
мур савав шай, газрал при-
борду ишла дуллалини, 
мюхчаншврул низамрал т1а-
лавшинну зия даву. 

-Газрал прибор дихьлан ва 
ми даххана дуллан бюхъайссар 
анжагъ хасъсса организация-
лул зузалтраща, ми давуртту 
дуллансса лицензия ларсъсса. 

-Къулагъас дакъашиврия 
буруччиншиврул, аьркинс-
сар дихьлан лархъсса кон-
форкалул ялув бац1айсса 

автоматикагу дусса ттиза-
маннул газрал плитарду. 

-Газрал приборду дусса 
къатраву дирхьуну хъинс-
сар газ бушиву к1ул байсса 
ич1аллил сигнализаторду ва 
клапан -отсекателлу. 

-Газрал плита ишла дурну, 
къатри гъили мабулларди! 
Токрай гъили дулларча ни-
гьач1аву чанссар. 

-Къатраву, коридордану-
ву газрал кьанкь дуккарча; 
электрозвонокрал кнопка-
лий к1исса мабизари, чани 
малахъари, лавхъун бухьур-
ча - малещари, цукунч1ав 
ишла мадари зажигалка, 
спичка, майлул чирахъ; 
ч1авахьулу т1ивт1ун, гьава 
марц1 бувара. 

Кьанкь духлаглай дакъа-
хьурча, мугьлат бакъа оьв-
чара газрал къуллугърал 
зузалтрайн. Аьркинну бу-
хьурча, къатрава бувккун, 
ч1аххурангу баян бувара. 

Газ п1якь учирча, гац1ана 
оьвчара телефондалувух 101 
ва 104 номерданий. 

Газ экьи нанисса к1ану 
лякъин ччарча, щак бусса 
к1анайх хьама дуккияра, 
бюнбут1ив ч1алан. 

Газрал прибордач1ан оьр-
ч1ру ита мабакьаванни. 

Электроприбордугу, пач-
ругу, газрал кьайгу сагъну 
дурив ххал дулувара! 

Газ п1якь учайхту, пожар 
шайхту, угар шайхту, кумаг 
т1алав бан, оьвчара: 

101 - пожардалсса байсса 
къуллугъ; 

104 - газрал авариярттал 
къуллугъ; 

103 -медициналул ана-
варсса кумаг; 

112 - ххассал бай къуллугъ. 
Отдел надзорной дея-

тельности №12 управ. глав-
ного управ. МЧС РФ по РД.

Райондалия лавгсса, ягу райондалий сиях1райсса, амма 
цамур к1анттая СВО-лин лавгсса аьралитурал кулпатирт-
тан кумагру баву дакъарц1уну най дур райондалий. 

Вана ца мисал. 

К1убурдал шяраваллил администрациялул бак1чи На-
сух1 Ибрагьимовлул, шяраваллил жяматрал чулуха, арцуй-
нусса, ссайгъатирттайнусса кумаг бунни СВО-лий гьуртту 
хъанахъисса шяравучув Мурад Гьаруновлул кулпатран. 

Х1акьинусса кьини, Мурадлуйн к1ива базилух щавурду 
дирну, хъин хъанай ур Ростовлийсса госпитальданий. 

Цала буржгу лавхъун, ххарину, ц1уллуну миналин зана 
ивк1ун ккакканнав. 

Февральданул 29-ний 
райадминистрациялуву 
хьунни  «Лакрал район»  
МР-данул террор-экс-
тремизмалин къарщисса 
комиссиялул бат1аву. 

Микку гьуртту хьунни 
АТК-лул члентал бакъас-
сагу прокурорнал замести-
тель А.Оьмаев, «Лакский» 
МО-лул начальник Мах1ам-
мад Рамазанов, шяраваллал 
администрациярдай, ида-

рарттай, организациярдай 
каялушиву дайми, «Ххяхха-
бургъил» хъунама редактор 
М.Мусалаев. 

АТК-лул бат1аву т1ит-
1лай, комиссиялул пред-
седатель х1исаврай, Юсуп 
Мах1аммадовлул кут1ану 
бувсунни АТК-лул 2023 ши-
наву дурсса агьанми давурт-
тая, ц1анасса ч1умал комис-
сиялул хьхьич1ун ххуттавун 
ласун аьркинсса масъаларт-
тая. Хаснува къулагъас дан 
аьркиншиву террор-экс-
тремизмалул идеологиялин 
къарщисса РФ-лул 2024-
2028 шиннардил Комплекс-

Вай гьантрай Гъумучиял 
оьрч1ал багъраву хьунни 
окопирттаву лахъайсса май-
лул чирахъру баврил акция. 
Ми давривух х1ала бувххун-
ни оьрч1ал багърал щала 
коллектив. Миннан був-
ч1унни цуксса агьамссарив 
СВО-луву гьуртту хъанахъ-
иминнансса цукунсса бунугу 
кумагру. Мугу хъанахъиши-
ву Буттал к1анттунсса кумаг. 

Умудрай бур гьарца чирахъ-
рал цила даражалул кумаг 
банссар фронтран т1ий. 

Мукун х1адур бунни 50 
ливчусса «Окопная свеча». 

Гъумучиял оьрч1ал багъ-
рал, Гъумук ялапар хъанахъ-
исса Амирова Асиятлущал 
дунни «Шардатусса посыл-
ка» т1исса акциягу. 

Асият Амировал чулу-
хасса 5 азара къурушранс-

са конфетругу дирхьунни 
СВО-лул талаталтран гьан 
дуллалисса посылкалуву. 

Цач1ун хьуну х1адур дун-
ни 20кг. «Армейский пряни-
кирттал» Ва хъанай дур мил-
латрал, цимивагу зуруй зия 
къашайсса, хасъсса рецеп-
трай дайсса дукия (аьрайн 
гьавккури). 

Му бакъассагу багъраву 
вардиш хъанахъисса оьрч1ал 

гьан буллалисса чагъардай 
дирхьунни суратру, чирчунни 
солдатътал барча буллалисса 
открыткаруд, тарбиячитура-
щал чирчунни дак1нихтунус-
са ч1аучавуртту. 

Акциялул хъунмур мурад 
- аьрасатнал аьралийтурал 
дак1 хьунмур, кумаг бан-
мур баву. Ч1ивит1ултрангу 
ми хъама битлай бакъашиву 
ч1алач1и баву. 

СВО

Оьрч1ал багърал кумаг 

Талаталтрал кулпатирттан 
кумагру 

...вирттал дак1нин бичлай
(Дайдихьу 3 лаж.)

цумур заманнай, цуми дяъ-
вирдаву бухьурчагу жула 
билаят, Дагъусттан бюхттул 
буллалиссар, цала жаннай 
х1айп къаувкуну, къучагъ-
талну билаят буручлачимин-
нал, миннал ккаккан дулла-
лисса чувшивурттал... 

Жула райондалийгу бувк-
кунни ч1явусса  Вирттал, 
буттал к1антту буруччулт. 
Хъун дяъвилул ч1умал бакъ-
ассагу, х1акьинусса кьинигу 
ялун личлай бур хъиннува 
ц1акьсса, итххявхсса къу-
чагътал. Миннал ц1арду 
жула тарихраву яргну яхьун-
т1иссар. Миннал бувмуния-
ри эбрат ласлант1исса ялун 
нанисса никирал. 

Х1акьинусса кьинигу ялун 
личлай бур ц1усса Вирттал. 
Ми бур х1аписартал, сол-
датътал цалгу патриотизм 
т1исса мукъул мяъна ц1акь-
ну дуручлачисса, -т1ий ур 
Юсуп. 

Митинграй ялагу ихтилат 
бунни Марат Ильясовлул, 
Афгъаннал дяъвилий гьурт-
ту хьусса Т1агьир Акаев-

лул. Аьралий ливт1уминнал 
рух1ирдан мюнпат хьунав 
т1исса  дуаьгу дурну, Кьул-
гьу, Алх1ам бувккунни рай-
ондалул имам Мах1аммад 
Майрановлул 

Хъирив ва кьинилул 
агьамшиву шяэртурал на-
змурдаву цукун чирчуссарив 
к1иц1 буллалисса назмурду 
дурккунни Щардал школа-
лул дуклаки оьрч1ал. 

Яла хьунни Афгъаннал 

дяъвилий жула райондалия 
гьуртту хьусса Оьмариев 
Аьбдулгъапурдун, майор 
Акаев Т1агьирдун, сержант 
Ах1мадов Кирамуттиннун, 
Тумалаев Ситтикьлун, под-
полковник Маммаев Х1ус-
маннун, Рамазанов Гизбул-
лагьлун Афгъаннава  аьрал 
буккан бувну 35 шин шав-
рин хасъсса медаллу тап-
шур даврил шадлугъ хьун-
ни. 

Антитеррор 

АТК-лул бат1аву 
ный план биттур даврих, 
жагьилтуращалсса давурт-
тах ва м.ц. 

Хъирив ххалбивгьунни 6 
кьинилул масъала: 

Цалчинмур бия «Об эф-
фективности исполнения 
в МР «Лакский район» ме-
роприятий Комплексного 
плана противодействия иде-
ологии терроризма в РФ на 
2019-2023 год» т1исса. 

Му цукун хьуссарив був-

сунни АТК-лул аппаратрал 
начальник М.Гадаевлул. 

К1илчинмур масъала бия 
«Об организации работы в 
области противодействия 
идеологии терроризма, экс-
тремизма, работы ДНД, ре-
шений АТК района в Кубин-
ском МО» т1исса. 

Кьубав му даву цу-
кун дирхьуну дуссарив 
бувсунни мунил бак1чи 
А.Мах1аммадовлул. 

(кказитрай бищунну му-
нал ихтилат). 

Шамулчинмур масъала 
хьуна «О ходе реализаций 
решений АТК в РД и АТК 

МР  «Лакский район» на 
2023 год» т1исса. 

Му масъалагу аьч бувна 
М.Гадаевлул. 

Мукьулчинмур масъала 
бия «О совершенствовании 
деятельности по защите ин-
формационного простран-
ства от распространения 
идеологии терроризма, идей 
неонацизма и различных 
диструктивных движений 
в том числе путем создания 
антитеррористического кон-
тента» т1исса. 

Муния ихтилатгу бунни 
райадминистрациялул ин-

формациялул ва 
аналитический от-
делданул   началь-
ник Т1. Ах1мадов-
лул. 

Ххюлчин ххал-
бивгьуна «Об эф-
фективности при-
нимаемых мер 
по недопущению 
участия молодежи 
в несанкциониро-
ванных протесных 
акциях» т1исса. 

Муния цала 
къуллугърал дул-
лалимур бувсуна 
МВД-лул «Лак-
ский» МО-лул на-
чальник М. Рамаза-

новлул. 
Ряххулчинмур масъала 

бия ванайнма багьайсса: «О 
недопустимости участия 
граждан в конфликтных си-
туациях межнационального 
и межконфессионального 
характера, а также в массо-
вых антиобщественных про-
явлениях, формирующих 
угрозу совершения терро-
ристических актов и иных 
преступлений террористи-
ческой направленности». 

Циняв ххалбивьусса 
масъаларттайн бувсса х1ук-
мурдугу кьамул бувна ко-
миссиялул. 

Вай гьантрай райондалул ад-
министрациялуву хьунни ба-
лугъравун къабивсса оьрч1алсса 
буллалисса, миннал ихтиярду 
дуручлачисса комиссиялул бат1аву. 

Мунил даврий каялушиву дуллай 
ия райондалул бак1чинал замести-
тель Абакар Къюннуев. 

Бат1аврий гьуртту хьунни балугъ-
равун къабивминналсса буллалисса 
комиссиялул хъунмур З.Майранова, 
МВД-лул «Лакский» МО-лул балугъ-
равун къабивминналсса буллалисса 
инспектор К.Макьсудова, опекалул ва 
попечительстволул отделданул хъун-
мур А.Мах1адова, УО-рал начальник 
М.Аьлишаев, ЦЗН-далул хъунмур 
Аь.Мусалаева, Гъумучиял шяравал-
лил бак1чи М.Аьбдурах1имов, ГО ва 
ЧС-рал хъунама Н.Х1асанов, райад-
министрациялул отделданул началь-
ник Кь-М.Дандамаев. 

Заседаниелий ххалбигьлай бия 
укунсса масъалартту: 

-балугъравун къабивминнал ад-

министратив ххуттава личавуртту, 
къавкъиншивуртту къадансса шар-
т1ру ва сававрду къахьунсса чаран-
налсса баву; 

-МВД-лул «Лакский» МО-лин дур-
к1сса, балугъравун къабивминнаясса 
материаллу ххалдигьаву; 

-шихуннай миннал право, низам 

дуруччаву мурадрайсса х1укмурду 
кьамул баву. 

Оьвкуну бунугу бат1аврин къабув-
к1унни нарушение дурминнал нит-
ти-буттахъул. 

Ихтилатру бунни сайки циняв 
гьуртту хьуминнал. 

Бувсунни цала-цала къуллугъирт-
тал ххалбивгьусса масъаларттайн 
бувну ци давуртту дуллалиссарив, 
профилактикалул цукунсса бияла 
буссарив оьрч1ал къавкъиншивурт-
ту дан къабитан, хъунмур хъар ва 
ишираву нитти-буттахъайн дагьай-
шиву ва м.ц. 

Ххалбивгьусса масъаларттайн 
хасъсса х1укмурдугу кьамул бунни. 

НИТТИЛ КАПИТАЛ ВА 
ЦАЙМИ АРЦУРДУ Ч1ЯРУ
ХЬУННИ 
7,4%-рал индексация дурнни ли-

ч1и -лич1исса арцурдан. Миннувух 
дур ниттил капитал, оьрч1 байхту 
цал арх1ал булайсса пособие, ве-
терантуран гьарца зуруй дулайсса 
арцу, гьарца зуруй дулайсса страхо-
ваниелул ва цайми арцурду. 

Мисалдаран ниттил капиталданул 
арцу утти дик1ант1ий дур цалчин-
мур оьрч1ан - 630,4 азара къуруш, 
833 азара къуруш -к1илчинмур оьр-
ч1ан. 

Цалчинмур оьрч1 байхту капитал 
ларсун дирк1сса нитти-буттал, к1ил-
чинмур байхту, ласунт1иссар ялун 
ххи дурсса 202, 6 азара къуруш. 

«Паччах1лугъран ччиссар циняв 
социальный буржру, бак1райн лав-
смур щаллу бан биттур бан, -укун-
ни Паччах1лугърал Думалул Пред-
седатель В.Володиннул. -Миннунсса 
арцу ккаккан дурну дуссар федера-
циялул бюджетраву. 

БАНКИРАЙ ДИРХЬУССА 
АРЦУЯ БАЯН БАВУ 
Банкру буржлув бувссар арцу 

дирхьуминнан уква баян буллан, ми 
дирхьусса ч1ун къуртал хъанай ду-
шиву. Мисалдаран, ккаккан дурсса 
ч1умуйсса дирхьун духьурча арцу, 
миннул ч1ун къуртал хъанахъишиву 
баян бан аьркинссар, миннул ч1ун 

ч1ун къуртал хьун ххюва гьантта ли-
ч1аннинма. 

Ми баян бавуртту дуллант1иссар 
банкирал ва арцу дирхьуминнал да-
х1авуртту дуллан чирчусса кьут1и-
лий к1иц1лавгсса журалий. 

ШЯРАВАЛЛУРДАЛ ДАЗУРДУ
ККАККАН ДАВУ 
Бигьа бувнни шяраваллал дазур-

дугу аьрщарал участокирттал дазур-
дугу куннил кув ялун лархъсса ишру 
бухлаган байсса куц. Единый госу-
дарственный реестр недвижимости-
лул (ЕГРН) реестрданисса гъалат1 
бухлаган бансса ч1ун кут1а дурссар 
шанма зуруя ца зуруйн дияннин. 
Дурсса дахханашивурттал кумаг ба-
т1иссар анавану бухлаган бан реес-
трданийсса гъалат1ру. Ва анавар дук-
кан дант1иссар шяраваллал дазурду 
ккаккан дуллалисса даву. 

ХУШРАЙССА ПОЖАРДУ 
ЛЕЩАН ДУВУЛТ. 
Бигьа дурссар к1антту-к1анттур-

дай пожарду лещан дайсса хушрай 
цач1ун хьусса сакиншиннарду са-
кин даврил ва ми зузи даврил низам. 
Мукунсса сакиншиннардаву гьуртту 
хъанахъисса хушрайсса пожарник-
турал ихтиярду, буржру ва т1алав-
шинну ккаккан дурссар. 

Ва закондалул мурад - Аьрасатна-
ву волонтертурал даву лядуккан да-
вури. 

(Уттигу дуссар). 

Февральданий гужравун 
дурхсса законну 

Комиссия даврих 

Хъунмур жаваблувшин нитти-
буттахъайн дагьайссар 

РФлул Президент увч1аврил 
бувч1авурттал х1акъираву

Циняннан ч1алай бухьунс-
сар, цуксса хъунмасса бала 
ливккун буссарив Поестин-
найн. Миккусса халкьуннал 
мархха ххарт1 бан сукку хьуну 
бур Израиль. 

Ч 1 я в у с с а 
лихъачулт бур 
ливхъун най 
лич1и-лич1ис-
са билаятирт-
тайн. Биялсса 
бувк1ун бур 
Д а г ъ у с т т а н -
найнгу. Мин-
нан сакин був-
ну бур хасъсса 
лагерь. 

Рах1му-ц1и-
милул кумагру 
Па ле с т и н на л 
х а л к ь у н н а н 
байми ялу-ялун 
ч1яву хъанай 

бур. 
Вана, Палестиннал лихъа-

чултрал бак1рач1ан бувк1му-
ния къуману, жула райондалул 
вакилтуралгу кумаг бунни. 

Ва акциялий каялушиву дул-

лай ур жагьилтурал ккуранда-
лул бак1чи Тамирлан Х1аби-
буллаев. 

Мах1арамов Аслан Аьбдул-
мажидлул арснал лагерьданий 
ялапар хъанахъисса Палестин-
нал агьалинан дузал дунни 220 
азара къурушрансса дуки-х1а-
ч1ия, аьркинмур. 

Дак1ру ххари хьунни мах-
1румну ливч1сса Палестиннал 
инсантурал. 

Каши ххишала хьуннав 
А.Мах1арамовлулгу. 

Палестиннал 
лихъачултран кумарай 


